Sarishtalik – noyob fazilat
Axloqiy tarbiya oila tarbiyasining о‘zagini tashkil etadi. Oilada uyushtirilajak axloqiy tarbiyaning maqsadi bolalarda eng oliy axloqiy sifatlar ota-ona hamda oilaning boshqa a’zolari, shuningdek, atrofdagilarga nisbatan mehr-muhabbat, kattalarga hurmat, kichiklarga muruvvat, kamtarlik, tо‘g‘risо‘zlik, mehnatsevarlik, sahovat, insonparvarlik, adolat, vijdon, or-nomus, g‘urur, intizom, ijtimoiy burchni anglash va hokazolarni shakllantirishdan iboratdir. Shaxsda mazkur sifatlarning qaror topishida oiladagi sog‘lom muhit, oila a’zolarining psixologik jihatdan о‘zaro yaqinliklari, ehtiyoj, qiziqish va hayotiy yondoshuvilaridagi umumiylik, bir-birlarini har qanday vaziyatda qо‘llab-quvvatlay olishlari, ota-onalar tomonidan barcha farzandlariga nisbatan qо‘yilayotgan talablar, shuningdek,  ularga kо‘rsatilayotgan e’tiborning bir xil bо‘lishi oila tarbiyasida ijobiy natijalarga erishishning omillari sanaladi. Oilada muayyan an’ananing qaror topganligi, unga oila a’zolari tomonidan bildirilayotgan hurmat, shuningdek, keksa avlod vakillarining shaxsi, ularning ijobiy sifatlari, mehnatda erishgan (garchi u oddiy bо‘lsa ham) yutuqlari, atrofdagilar bilan munosabati borasidagi suhbat yoki xotiralarning tashkil etilishi bolalarda hayotiy e’tiqodning shakllanishini ta’minlaydi.

Oilada tashkil etiladigan estetik tarbiya bolalarda gо‘zallikni his qilish, undan zavqlanish, tabiat gо‘zalliklaridan bahra olish asosida his-tuyg‘u, idrok, tasavvur hamda qarashlarni yuzaga keltirish, ularni hayotni sevishga о‘rgatishdek vazifalarning ijobiy hal etilishini nazarda tutadi. Axloqiy va estetik qarashlar mazmuni о‘zgargan bir sharoitda oilada axloqiy va estetik tarbiyani tо‘g‘ri va samarali tashkil etilishi ayniqsa muhimdir. Bolalar juda yoshligidanoq soxta gо‘zalliklar (yarim yalang‘och yoki yalang‘och badan, meyoridan ortiq qо‘llanilgan pardoz, urfga kirib borayotgan kosmetik operatsiyalar “mahsuli”, о‘ta darajadagi yaltiroq mato yoki taqinchoqlar) gо‘zallikning timsoli emasligini anglab yetishlari lozim. Bola tasavvurida haqiqiy, tabiiy gо‘zallik (yam-yashil tabiat, nafis qor uchquni, nozik gullar, beg‘ubor osmon, viqorli tog‘lar, tiniq zilol suv, toza, musaffao havo, bepoyon dalalar, qushlarning yoqimli ovozi, sharqiroq suv, “chuchvara”lar hosil qilayotgan yomg‘ir tomchilari, kamalak jilosi, shuningdek, ochiq, xushsurat, chiroyli tabassum, shirali ovoz, ta’sirchan badiiy va san’at asarlari, yuksak mahorat bilan yaratilgan о‘yinchoqlar (bolaning asabini junbushga keltiradigan elektron о‘yinchoqlar emas), yarashiqli liboslar va boshqalar)ning namoyon bо‘lishi uchun shart-sharoit yaratib berish maqsadga muvofiqdir. Bolalarda haqiqiy gо‘zallikni his etish tuyg‘usi tabiat bag‘rida, muzey, kо‘rgazma, kino va teatrlarda bо‘lish tufayli shakllanadi. Shu bois maktabgacha ta’lim muassasalari hamda boshlang‘ich sinf о‘quvchilari bilan tabiat bag‘riga, muzey, kо‘rgazma, kino va teatrlarga uyushtiriladigan ekskursiya va tashriflar katta tarbiyaviy kuchga egadir.

Mehnat tarbiyasi ham oila tarbiyasining asosiy yо‘nalishlaridan biri sanaladi. Shaxsning mustahkam xarakter va qat’iy iroda egasi bо‘lib voyaga yetishida mehnatning roli kattadir. Bolalarni oilada tо‘g‘ri tarbiyalashda oila xо‘jaligining odilona tashkil etilishi, bolalarni oila xо‘jaligini yuritish ishiga jalb qilish katta ahamiyatga ega. Bolalar tomonidan bajariladigan oilaviy yumushlar ularning jismoniy va aqliy kamoloti darajasidan ortiq bо‘lmasligi, ularning tezda toliqishlari yoki mayib bо‘lishlariga sabab bо‘lmasligi lozim. Bolalar zimmasiga ularning yoshi, rivojlanish darajasi, jismoniy quvvatiga muvofiq yumushlarning taqsimlab berilishi, berilgan topshiriqlarning bajarilishi va ularning sifatini kattalar tomonidan nazorat qilib turish, bajarilgan topshiriqlarning haqqoniy bahosiga ega bо‘lgan havasini oshiradi, unda о‘z kuchiga bо‘lgan ishonchni yuzaga keltiradi.

Oilada mustaqil ravishda, ayrim yumushlarning hamjihatlikka asoslangan holda bajrilishiga erishish katta ahamiyatga ega. Mehnatni tashkil etishda ota-onalarning shaxsiy namunasi, aka-opalarning ibrati, shuningdek, ota-onaning bola bilan birga ishlashlari katta tarbiyaviy kuchga egadir. Oilada tashkil etilgan mehnat bolalarni farosatli bо‘lish, ishni rejali olib borish, vaqtdan unumli foydalanish, tejamkor bо‘lish, shuningdek, о‘zgalar mehnati, inson mehnatining mahsuli bо‘lgan ne’matlarni asrab-avaylashga о‘rgatadi.

Oilada, shuningdek, atrof-muhit muhofazasi (ekologiyasi)ga oid tarbiyaviy ishlar ham tashkil etiladiki, bu jarayonda bolalarda “inson-tabiat-jamiyat” tushunchalari о‘rtasida yuzaga keluvchi о‘zaro muvofiqlik borasidagi g‘oyalarning qaror topishiga zamin hozirlaydi. Oila muhitida tashkil etilayotgan hovli sahnini supirib-sidirish, gulzorlarni tashkil etish, kо‘chatlarni о‘tkazish va ularni parvarish qilish, maishiy chiqindilarni bartaraf etishga nisbatan ehtiyotkorona munosabatda bо‘lish kabi harakatlar bolalarda tabiatni asrashga nisbatan mas’ullik tuyg‘usini shakllantiradi.

Oilaviy hayotning meyorida bо‘lishi kо‘p jihatdan oila byudjetining holatiga ham bog‘liq. Shu bois oila a’zolari mehnati evaziga yaratilayotgan moddiy mablag‘larni tejab-tergab, ulardan о‘rinli foydalanish maqsadga muvofiqdir. Shu bois bolalarni ham yoshlikdan pul bilan muomala qilishga о‘rgatish, о‘zining shaxsiy hamda oila a’zolarining buyumlari, shuningdek, oila mulkiga nisbatan mas’uliyatli yondashishga kо‘niktirib borish muhim ahamiyatga egadir. Bolalarga pulning inson mehnatiga tо‘nadigan qiymat ekanligini tushuntirib berish, uni oilaning eng muhim ehtiyojlari uchun ishlatish lozimligini uqtirish, ular tarbiyasiga ijobiy ta’sir kо‘rsatgan bо‘lar edi. Oilada tashkil etiladigan iqtisodiy tarbiya bolalarda iqtisodiy savodxonlik hamda tafakkurning shakllanishida muhim о‘rin tutadi. Bolalarda iqtisodiy tafakkurni hosil qilishda ota-ona, oilaning katta yoshli a’zolarining namunasi katta tarbiyaviy ta’sir kuchiga egadir.

Oila a’zolarining о‘zaro muomalalarini tadqiq qilgan venger sotsiologi M. Komloshi 10-14 yoshdagi maktab о‘quvchilarining о‘qishga va mehnatga bо‘lgan munosabatiga bevosita ta’sir qiluvchi oila muhiti (vaziyat, sharoit, holat) omillarini tо‘rt guruhga ajratadi:
1)ota-onalarning jamoatchilik faoliyati (ularning mafkura​viy qarashlari va ishga nisbatan munosabatlari) ;
2) oila ichidagi-munosabatlari (ota va ona munosabati, ota-onalarning buva va buviga munosabatlari, aka-ukalar va opa-singillarning о‘zaro munosabatlari);
3)ota-onalarning tarbiyaviy-pedagogik faoliyati (ularning tarbiyaviy muammolari, qiziqishlari, maktab bilan hamkorliklari, о‘quvchilarga dars tayyorlash kezida ota-onalarning yordami, ularning tarbiyaviy ahamiyati);
4)oilada о‘quvchining faoliyati (о‘quvchining kundalik tartibi, xо‘jalik ishlaridagi muayyan majburiyati) va boshqalar.
 M. Komloshi yiqqan materiallarini tahlil qilib, oila muhiti (vaziyati, sharoiti, holati)ni uch toifaga: ijobiy, о‘zgaruvchan va salbiy toifalarga ajratadi.
Ruhshunos olim V.I.Selivanov oilada shaxsni shakllantirish jarayonini о‘rganib, baxtli bolalik - bu oiladagi quvonchli hamjihatlikning hamda ota-onalarning bolalariga g‘amxо‘rligining samarasidir, degan xulosaga keladi. Muallif oilalarni yо‘nalishiga qarab, uch toifaga mansub ekanligini kо‘rsatib beradi: ijtimoiy-ilg‘or yо‘nalishdagi oila, ziddiyatli yо‘nalishga ega bо‘lgan oila, past darajadagi ijtimoiy yо‘nalishga mansub oila.
Muallifning fikricha, birinchi toifaga xos bо‘lgan oilalar bizdagi oilalarning kо‘pchilik qismini tashqil qiladi.   Bunday oilalarda  shaxslarara munosabatlar axloq  prinsiplari va qoidalaridan kelib chiqqan holda amalga oshiriladi, shuningdek har tomonlama kamol topgan shaxsning ijtimoiy ideali (yuksak orzu timsoli) nazarda tutiladi. Ijtimoiy-ilg‘or yо‘nalishdagi oilalarning voyaga yetgan a’zolari ishlab chiqarishda, korxonada, jamoat ishlarida faol qatnashadilar, ilg‘or madaniyatga nisbatan qiziqishlarini namoyish qiladilar, shuning bilan birga bu narsaga о‘z farzandlarida ham havas uyg‘otadilar. Oilada goho namoyon bо‘ladigan ziddiyatlarni juda qisqa muddatda hamjihatlik bilan bartaraf qiladilar. Ushbu toi​faga mansub oilalarda xо‘jalik ashyolari, asboblari, qimmatbaho materiallar har xil ehtiyojlarni qondirish vositasi sifatida qaraladi, bu narsalar shaxsning kelajak istiqboli bilan mutlaqo bog‘lanmaydi.
Uning ta’kidlashicha, ikkinchi toifadagi oilada barqaror yо‘nalish bо‘lmaydi. Oilaviy turmush munosabatlari uzluksiz ravishda biron-bir g‘oyaning boshqa g‘oya bilan о‘zaro niqoblangan kurashi bosqichida bо‘ladi; u yoki bu qarashlarning ustunligi, istiqboli hech qanday  ahamiyat kasb etmaydi. Bunday holatning kо‘zga tashlanishi eskilik bilan yangilik о‘rtasidagi kurashni anglatmaydi. Er-xotinning yoki boshqa voyaga yet​gan oila a’zolarining murosasiz pozitsiyalari (nuqtai-nazarlari) kо‘pincha ularning fe’l-atvor xususiyatlaridagi tafovut negizi bi​lan bog‘liq bо‘lib, mutlaqo eskilik sarqiti mohiyatidan kelib chiqmaydi. Oilada sо‘z bilan ish birligi masalasi bir-biriga qarama-qarshi  yо‘nalishda bо‘ladi. Faqat burch hissigina, muayyan majburiyatni bajarishgina oila a’zolarini о‘zaro birlashtirib turadi. Mana bunday oilalarda er-xotinning bolalarga ta’sir о‘tkazish uchun kurashi, raqobati yaqqol namoyon  bо‘ladi.
Olimning e’tirof e’tishicha, uchinchi toifaga mansub oilalarda kо‘pincha meshchanlik udumi va ideallari hokimlik qiladi. Mazkur oilalarda barcha narsa yagona narsaga bо‘ysundirilgan, ya’ni mol-dunyo tо‘plashga, moddiy-maishiy jihatdan ustunlikka erishishga qaratilgan. Voyaga yetgan oila a’zola​rining, ota-onalarning korxonada, muassasada, tashkilotda mehnat qilishi ana shu kо‘zlagan maqsadga yetish vositasi sifatida, har qanday mehnat esa, ish haqi miqdori bilan о‘lchanadi. Oila boshlig‘ining zо‘ravonligi, zolimligi, unga kо‘r-kо‘rona va sо‘zsiz bо‘ysunishi, sajda qilishlik, zaif va nimjon oila a’zolari faolligini poymol qilishga intilish va hokazolar ustun bо‘ladi, Meshchanlik ideali va diniy e’tiqod doirasidan tashqari  chiqish hollari (kitob о‘qish, ij​timoiy turmush faoliyatida ishtirok etish) kamsitilib, bekorga vaqt sarflash deb baholanadi. Shu boisdan past darajadagi ijtimoiy yо‘nalishga mansub oilalardan xudbin, qо‘rqoq, jamiyat uchun kam nafi tegadigan о‘g‘il-qizlar yetishib chiqishi  mumkyn.
Bugungi kunda psixologiya fanida oiladagi turmush munosabatlarining ju​da kо‘p qirralari о‘rganilgan. Jumladan, har bir oila a’zolarining yashayotgan mikro muhitda tutgan о‘rni va erishgan obrо‘si, oilalarda er-xotin munosabatlari, ota-onalarning farzandlarga nisbatan muomalalari, turli yoshdagi farzandlarning о‘zaro muloqoti, ularning ota-onalarga munosabatlari, oila a’zolarining begona kishilar bilan muloqotga kirishish xususiyatlari, ular о‘rtasida о‘zaro yordam va birdamlik xususiyatlari, uy-rо‘zg‘or yumushlari taqsimoti, hordiq chiqarish, oila a’zolarida muloqot kо‘lamining kengayishi (oila doirasidan tashqari  chiqish ) kabi shaxslararo munosabatlarning rang-barang jihatlari tadqiq qilingan. Shunga qaramasdan, oiladagi turmush munosabatlarining kо‘pgina tomonlari chuqur tekshirilmagan, oilada oqilona munosabatlarni amalga oshirish uchun tayyor andazalar yetarli emas.
   Oiladagi munosabatlar ta’sirida ilk bolalikdan umumiy ishga -sodiqlik, vatanparvarlik, insonparvarlik, qat’iylik, qadr-qimmat hissi kabi yuksak insoniy hislar shakllana boshlaydi. Asta-sekin tug‘ishganlarga g‘amxо‘rlik, aka-ukalik va opa-singillik mehri, ota-onalarga muhabbat va shafqat kabi tuyg‘ular namoyon bо‘la boradi. Turmushdagi samimiy va oqilona munosabatlar, iliq ruhiy iqlim     ta’siri     natijasida     oila     a’zolarida     kamtarlik, kо‘ngilchanlik, iltifot, sabr, uyatchanlik, tо‘g‘rilik, yaxshilik, yumshoqlik, dilkashlik, mehribonlik, talabchanlik, mehnatsevarlik, vijdonlilik, mehnatga mas’uliyat, ozodalik, izzat-nafs, tejab-tergashlik kabi shaxs xislatlari tarkib topadi. Agarda oilalardagi turmush munosabatlari qо‘pollik, andishasizlik negiziga qurilgan bо‘lsa, u holda oila a’zolari ruhiy dunyosida kekkayish, pismiklik, kо‘pchilik tomonidan qabul qilingan xatti-harakatlar qoidalarini sezmaslik, ularni mensimaslik, yalqovlik, mas’uliyatsizlik, ifloslik, bag‘ritoshlik, shuhratparastlik, dimog‘dorlik, illatlari unib chiqadi.
Oila boshlig‘i hisoblangan ota-onalarning asosiy diqqat-e’tibori axloq normalari va qoidalari talabidan kelib chiqqan holda о‘z farzandlarida ijobiy xarakter xislatlarini zamon ruhiga mos shaxs fizilatlarini shakllantirishga qaratiladi. Mazkur toifadagi oila a’zolari davrasidagi suhbatlar,munozaralar,mulohazalar о‘zaro tenglik, о‘zaro hurmat ruhiga bо‘ysundiriladi. Oila munosa​batlarining ushbu kо‘rinishida turli yoshdagi о‘g‘il-qizlarga maqsadga yо‘naltirilgan tarbiyaviy-pedagogik ta’sir о‘tkazish sistsmasi о‘z xususiyati bilan ajralib turadi. Unday oilada shaxslararo munosabatda ta’sir о‘tkazish sehri yashiringan holda bо‘ladi. Shu boisdan, tasodifan voqea va hodisalarning sodir bо‘lishi turlicha baholanadi va ularga bevosita aloqador oila a’zolari turmush tajribasidan kelib chiqqan  holda, yo rag‘batlantiriladi yoki jazolanadi. Mana bunday odilona   amalga   oshirilgan   muloqot   ta’sirida   о‘g‘il-qizlarda dо‘stlik, dilkashlik, xushmuomalalilik, shaxsiy xatti-harakatida va mulohaza yuritishida mustaqillik, shaxsiy qarashlari saqlangan holda yangi norma va talablarga moslashish, о‘z faoliyati uchun javobgarlik, emotsional zо‘riqish davrida о‘z-о‘zini qо‘lga olishlik kabi muhim fazilatlar paydo bо‘ladi.
Oila munosabatlarining yana bir turi “avtoritar” deb atalib, bunda ota-onaning obrо‘si hal qiluvchi rol о‘ynaydi. Shaxslararo teng huquqlilik, erkin xatti-harakat qilish, tashabbuskorlik о‘z ahamiyatini yо‘qota boshlaydi. Oila a’zolarining yurish-turish, xatti-harakati kо‘pincha cheklab qо‘yiladi. Ota-ona tomonidan tarbiyaviy ta’sir о‘tkazishning asosiy metodi - jazolash hisoblanadi. Biroq onda-sonda rag‘batlantirish mstodidan foydalanilganda ham, u bolaga ma’navii  ozuqa bermaydi. Farzandlarda ota-onaga yaqinlik, mehr hissi kamayadi, keyinchalik bu tuyg‘u uzoqlashish, “begonalashish” kechinmasiga aylanadi. Oiladagi shaxslararo munosabatlar ularni qondirmaydi; natijada odamovi, tund, ichimdagani top, tashvishlik, xavotirlik kabi sotsial norma va qoidalarga qiyinchilik bilan moslashishdan iborat xarakter xislatlari vujudga keladi. Shu sababdan oila a’zolari ruhiy dunyosida simpatiya (yoqtirish), empatiya (hamdardlik), samimiylik, hayrixohlik kabi yuksak insoniy his-tuygular juda nursiz ifodalanadi. Kо‘r-kо‘rona va sо‘zsiz  bо‘ysunishga asoslangan munosabatlar negizida yotgan tarbiyaviy ta’sir qо‘rhoq va irodasi kuchsiz shaxsni tarkib toptiradi.
 Oiladagi turmush munosabatlarining aralash yoki qorishma toifasida bola shaxsini shakllantirishning muayyan pedagogik sistemasi mavjud emas. Oila a’zolari о‘rtasida bо‘ladigan muno​sabatlar aksariyat hollarda о‘git-nasihat, axloqiy suhbat, yо‘l-yuriq kо‘rsatish bilan bog‘lanib ketadi. Bunday ota-onaning farzandlari bilan muloqoti erkdan va botinib fikr yuritishdan uzoq bо‘lganligi sababli, yumor hissiga befarqlik, о‘z-о‘zini qо‘lga ololmaslik, mas’uliyatsizlik, tanglik (stress), zо‘riqish  holatini his qilmaslik, yetarli darajada shaxslararo aloqa о‘rnata olmaslik singari xarakter xislatlarini tarkib toptiradi.
Jamiyatimizda kam uchrasa-da, anormal munosabatga ega bо‘lgan oilalar mavjuddir. Bunday toifaga ajralish darajasiga yetib borgan, bola oilaviy nizo manbai deb tushunuvchi, “bola” bahonasi tufayli qil ustada turgan, ichuvchi - alkogol yoki giyohvand oilalar kiradi. Oiladagi anormal holat osoyishta yashash, tinch ijod qilish, muayyan о‘qish uchun zarur imkoniyatlar yaratib berishga qodir emas.
Oiladagi turmush munosabati ichida “liberal” toifa ham kо‘zga tashlanib turadi. Oila davrasida murosasiz, kо‘ngilchan bо‘lishlik tashqi kо‘rinishdan iliq psixologik iqlimni, guruhiy moslikni о‘zida aks ettirgandek bо‘lib tuyuladi. Agarda murosasizlik “murosa-yu madora” qabilida kechirimlilikni bildirib kelsa, yuqoridagi fikrimizni tasdiqlagan bо‘ladi. Afsuski, “liberal”lik, murasasizlik oiladagi har qanday vaziyatni til topib hal qilishga, prinsipiallikdan uzoqlashishga, subutsizlikka olib keladi. Ota-onalarning farzandla​ri bilan bunday munosabatda bо‘lishlari salbiy oqibat sari yetaklaydi: qat’iylik, mustaqillik, dadillik va chо‘rtkssarlik singari irodaviy sifatlar о‘g‘il-qizlar ruhiy dunyosidan uzoqlashadi. Murosasizlik ta’​sirida yosh avlod xarakterida munofiqlik, ikkiyuzlamachilik, kelishuvchanlik kabi illatlar tarkib topishi mumkin. Bu illitlar yoshlarning kelajak taqdirlari uchun о‘ta xavflidir.

О‘zbek  oilasi boshqa xalqlar oilasidan ancha farq qiladi. Kо‘pincha, о‘zbeklar bir oilada bir nechta avdod a’zolari birga hamjihatlik bilan istiqomat qilishadi. Ana shundan kelib  chiqqan holda uning tuzilishi murakkablashib boradi: buva va buvi (katta avlod vakillari), ota va ona (ikkinchi avlod nomlari), katta-kichik farzandlar (uchinchi bо‘g‘in a’zolari), nevara za evaralar (tо‘rtinchi avlodga mansublar) kabilar.
 О‘zbek  oilasi ijtimoiy guruh sifatida tarbiyaviy, xо‘jalik yuritish, moliyaviy-iqtisodiy (ta’minot va taqsimot) faollyat a’zolar о‘rtasida tо‘g‘ri  muomala о‘rnatish, bо‘sh vaqt, hordiq kunlari hamda bayramlarni о‘tkazish, tashkil etish, uyushtirish kabi tadbiriy-ma’muriy vazifalarni bajaradi. 
Shuningdek, oila ijtimoiy tarbiya о‘chog‘i tariqasida о‘z a’zolari ruhiyati va ma’nagviyatiga katta ta’sir о‘tkazadi; ma’lumki, odamiylikning durdona urug‘lari xuddi shu tor muhitda murg‘ak qalbli bola tabiatiga sochiladi. Oilaviy munosabatlar turli negiz asosiga quriladi: iqtisodiy, mafkuraviy his-tuyg‘u, hissiyot, axloqiy-aqliy, qarindosh-urug‘chilik, yaqinlik, dо‘stlik va birodarlik kabilar. О‘z-о‘zidan ma’lumki, oila qaysi toifaga mansubligidan qat’i nazar о‘z a’zolari ongiga iqtisodiy, manfkuraviy, axloqiy, aqliy, irodaviy, hissiy jihatdan ta’sir о‘tkazadi, ya’ni inson shaxsini shakllantirish vazifasiki о‘taydi. 
Oila a’zolarining dunyoqarashi, e’tiqodi, axloqiy xislatlari, yuksak insoniy his-tuyg‘ulari, jamiyat va tabiatga munosabatlari xuddi mana shu tarbiya maskanida tarkib topa boshlaydi. Shuning uchun xalqimiz “Qush uyasida kо‘rganini qiladi” deb bejiz aytmaydi. Binobarin, inson tarbiyasining barcha jihatlari, tarkibiy qismlari farzandlar ruhiyati va ma’naviyati olamiga oila davrasidagi  suhbatlarda,   о‘git-nasihatlarda,   yaqqol   xatti-harakatlar vositasida singdirib boriladi. Mehr-muhabbat, ahillik, kamtarlik, hotamtoylik, mehmondо‘stlik singari milliy xislatlar oila bag‘rida nish uradi va asta-sekin har bir oila a’zosining xulq-atvorida mujassamlashadi. Inson zoti uchun zaruriyatga aylangan odamiylik xislatla​ri - odillik,    oqillik,    samimiylik,    sahiylik,    adolatlilik, kamtarlik, tantilik, nazari tо‘qlik ham oilaviy tarbiya ta’siri natijasida namoyon bо‘ladi. Umuman olganda, inson butun umr davomida tо‘plagan insoniy durdonalarining aksariyat qismini xuddi shu bolalik yillarida tо‘playdi. Shu sababdan, oilaviy tarbiyaviy ta’sir umuminsoniyat barkamolligi negizi, qolgan ijtimoiy tarbiyaviy muassasalar esa axloqiy va aqliy taraqqiyot ustqurmasi vazifasini bajaradi, deb komil ishonch bilan aytish mumkin.
Oilaning о‘ziga xos xо‘jaligi (tomorqasi, hosil yetishtirish maydoni, dov-daraxtlari, parrandasi, chorva mollari va boshqalar) va uning byudjeta mavjuddir. Xо‘jalik yuritish, asosan, oila boshlig‘i tomonidan tuzilgan rejaga suyangan holda (bir necha bor muhokamalardan sо‘ng kuchga kirish ehtimoli mavjud) amalga oshiriladi. Ana shundan kelib chiqqan holda xо‘jalik yuritishga ayrim tuzatishlar va о‘zgarishlar kiritib boriladi. Yig‘ishtirilgan mahsulot, olingan ish haqining yig‘indisi oila jamg‘armasini hosil qiladi va bu jamgarmadan sarishtali, о‘z о‘rnida foydalaniladi. Oila boshlig‘i mavjud oilaviy jamg‘armani hisob-kitob qilgandan keyin chiqimlar rо‘yxatini va sarflanishi (qanday va nimalarga) mumkin bо‘lgan sarmoyani ajrim qiladi. Ana shunday rejalashdan keyingina tug‘ilgan kun, yubiley xarajatlari, tо‘y va bayramlarni nishonlash, bayram sovg‘alari tо‘g‘risida oila a’zolariga ma’lumot beriladi. Oila a’zolari daromadga qarab buromad qilishlari maqsadga muvofiqdir. О‘rinsiz, tubsiz chiranishlar, isrofgarchiliklar oila iqtisodini sindirishga olib keladi. Iloji boricha, yosh bо‘g‘inni oila jamg‘armasini saqlashga, undan tejab-tergab foydalanishga tayyorlab borish muhim ahamiyatga ega. Chunki tejamkorlik ijtimoiy noyob va nodir xislat hisoblanib, yaratish, asrash avaylash orqali mahsulot va obidalarni kelgusi avlodga meros tariqasida qoldirishni о‘zida aks ettiradi.
Shy narsani alohida ta’kidlab о‘tish kerakki, oilaviy munosabatlarda er-xotinning kasb-kori, ma’lumoti, bilim saviyasi muhim rol о‘ynaydi. Er-xotinlar sanab о‘tilgan mezonlar bо‘yicha qanchalik о‘zaro yaqin bо‘lsa, shunchalik teng huquqli, sermuloqot, ichki birlik, yengil his qilish, sezish, fahmlash yuzaga keladi. Bu narsalar oila barqarorligi, mustahkamligi, barkamolliligini ta’minlaydi, о‘zaro totuvlik, moslik, о‘zaro tushunish hukm suradi.
Oilaviy munosabatlarni tо‘g‘ri yо‘lga qо‘yish hikmati - bu oila a’zolarining bо‘sh vaqtini tashkil qilish, har bir shaxsning xususiyatidan kelib chiqqan holda rejalash, goho sayr uyushtirish, soya-salqin joylarga safarga chiqish, birgalikda oila davrasida madaniy hordiq chiqarish, xо‘jalik yumushini bajarish va boshqalardir. Oila a’zolarining har biri teng huquqqa ega ekanligini nazarda tutish, shuning bilan birga о‘ta erk berib yubormaslikni diqqat markazidan chiqarmaslik zarur. Bayram kunlarini nishonlash ham oqilona, odilona hal qilinishi oilada iliq ruhiy iqlimni vujudga keltiradi. Shunga qaramasdan, oilada hamisha hamjihatlik, ahillik hukm suravermaydi, goho ziddiyatlar, janjalli holatlar yuzaga kelib turadi. Lekin bu ziddiyatlarning mohiyatiga qarab tezroq bartaraf etish lozim. Oilaviy ziddiyat va janjallar axloqiy, moddiy, ma’naviy, aqliy, his-tо‘yg‘u negizida vujudga kelishi mumkin. Hozirgi kunda janjallar kо‘proq moddiy va ma’naviy ruhiy omillar zamiridan chiqib kelmoqda. Har bir inson mehnat qilib turmush kechirish imkoniyatiga ega, shuning uchun о‘zgalarga tobe bо‘lish hissi qarshilik qilish turtkisini namoyon  qiladi.
Hozirgi davrda ham  oila buzilish hollari, tirik yetimlar va  qarovsiz farzandlarning mavjudligi sir emas. Psixologik  tadqiqotlarining kо‘rsatishiga qaraganda, ajralish, oila buzilishining muayyan sabablari mavjuddir. Jumladan, er-xotinning xarakter jihatdan mos tushmaganligi, farzand kо‘rmaganligi, kelinning ma’naviy va jismoniy jihatdan haqoratlanganligi, oiladagi moddiy ta’minot, tarbiyaviy qashshoqlik, oilada ortiqcha an’ana va marosimlarning mavjudligi, ichkilikka ruju qо‘yish, rashk, madaniy hordiq chiqarish  imkoniyatining yо‘qligi, qarindosh-urug‘chilikdagi kо‘ngil buzar ishlar, munosabatlar yosh oilaning barbod bо‘lishiga olib keladi.
Oila but bо‘lishi uchun birinchi navbatda, shaxslararo tenglikni qaror toptirish kerak. Ikki yosh, ya’ni bо‘lg‘usi kuyov-qayliqlar bir-birlarini chuqurroq о‘rganishlari, ayrim nuqsonlardan kо‘z yumishlari zarur. Eng asosiy narsa - bu ikki yosh qalb о‘rtasida chin muhabbat bо‘lishi darkor. Sevgi, ishq tug‘yonlari insonga kuch-quvvat bag‘ishlaydi, poklik sari yetaklaydi. Sun’iy о‘ylab topilgan eski marosimlarni turmush tarzidan quvib chiqarish zarur. Oilada mehnat taqsimotini tо‘g‘ri  yо‘lga qо‘yish (ba’zan og‘irliklar kelin zimmasiga yuklatiladi) ayni muddaodir. Ichkilikbozlikka, о‘g‘irlikka, bekorchilikka, haromtamoqlikka qarshi о‘t ochish, tarbtibli kurash olib borish shart. Yoshlarni qiyinchilikni yengishga, о‘zgacha shart-sharoitga kо‘nikishga bolalikdan о‘rgatib borish lozim va hokazo.
Yuqorida ta’kidlab о‘tilgan muammolarni hal qilish uchun oila va maktab hamkorligini chuqurlashtirish, ota-onalarning bolalar tarbiyasi uchun masuliyatini oshirish, keksalar ta’minoti va osoyishtaligini qaror toptirish maqsadga muvofiqdir. Xoh yoshlar, xoh ota-onalar xech mahal oila qurishga, qiz uzatish yoki о‘g‘il uylantirishga yuzaki, yengil-yelpi qaramasliklari lozim. Bu narsalarning barchasi о‘zbek  oilasining tuzilishi hamda uning shaxslararo munosabat kо‘lamlari, ayrim ibratli tomonlari insoniy mezon bilan о‘lchanganligini kо‘rsatadi.
Hozirgi davrda jamoatchilikni quyidagi dolzarb muammolar tashvishga solmoqda. Oilada о‘g‘il-qizlar kimlar tomonidan tarbiyalanayotirlar va ular qanday  ruhda, maromda tarbiya olmoqdalar? Oilaning tarbiya ishi rejali va tartibli olib boriladimi? О‘quvchilar kо‘z о‘ngida ota-ona, katta yoshdagi qarindosh-urug‘lar, tug‘ishganlar qanday  darajadagi obrо‘ga egalar? Oila tarbiyasida ota-ona о‘rtasida birlik, umumiylik - mavjudmi? Maktabda qо‘llanilayotgan axloqiy tarbiya vositalari va shakllari qanday  tadbiq etilmoqda? Oilada rag‘batlantirish va jazolash metodlaridan qay yо‘sinda foydalanilmoqda va shu kabilar.
 Shuningdek, shaxslararo munosabatlarda oila a’zolarining asab sistemasi (uning kuchi, muvozanati, ildamligi, beqarorligi), temperamenti (uning xolerik,  sangvinik, flegmatik toifalari), g‘oyaviy maslagi (uning qiziqishi, his-tuyg‘usi, ideali, e’tiqodi, dunyoqarashi, shaxsiy pozitsiyasi), axloqiy xislati, diqqati (uning kuchi, tarqoqligi, parishonxotirligi, ziyrakligi), xotirasi, irodasi (mustaqilligi, qatiyligi,  dadilligi,   mard-qо‘rqmasligi),   nutqi   (mazmunli,   mantiqli, ohangi, sur’ati, dag‘al va yumshoqligi), emotsional ichki kechinmalari (kayfiyati, ehtirosi, zо‘riqishi, jо‘shqinligi, qо‘rsligi, achchiqlanishi, hursandligi) kabi ruhiyat va ma’naviyat jihatlarini hisobga olgan holda joriy qilish muammolari ham kishilarni juda qiziqtiradi.
Oila a’zolari о‘rtasidagi munosabatlar tuzilishini taxminam ushbu tarzda tunushtirib bersa bо‘ladi:
1)  buva va buvi hamda oilaning qolgan barcha a’zolari aloqasi;
2)  ota-onaning о‘zaro munosabatlari;
3)  ota-ona va farzandlar orasidagi muloqot;
4)  farzandlarning о‘zaro munosabatlari tartibi;
5)  kelinning barcha oila a’zolari bilan munosabatlari;
6)  kelinlarning (ovsinlar) о‘zaro muloqot qilishlari kabilar. 
Teng huquqli oila a’zolari о‘zaro inoq va ittifoq bо‘lib turmush kechirishlari uchun keksalar ruhiyati er-xotinlar ruhiyati va ma’naviyatidan, turli yoshdagi о‘g‘il-qizlarning ruhiy xususiyatlaridan (chaqaloqlik, gо‘daklik, bolalik, kichik maktab о‘quvchisi, о‘smirlik, о‘spirinlik) muayyan kо‘lamda bilimga ega bо‘lishlari shart.
Psixolog olimlarning fikricha, oilaviy tarbiya kamchiliklarini  keltirib chiqaruvchi omillarga quyidagilar kiradi:
1) bolalarga kattalar tomonidan diqqat-e’tiborning yetishmasligi;
2)farzandlar bilan muloqotga kirishish istagining mavjud emasligi yoki xohishning yо‘qligi;
 3)ota-onalar bilan farzandlar о‘rtasida о‘zaro tushunishning yо‘qligi va unga ikki tomonlama intilishning yetishmasligi;
 4)ota-onalarning о‘g‘il va qizlarga nisbatan qо‘pol muomalada bо‘lishlari;
 5) kо‘r-kо‘rona otalik va onalik mehr-muhabbatining hukm surishligi va uning barqaror ahamiyat kasb etmasligi;
 6)oila davrasida, muhitida doimiy janjallarning qaror topganligi va ularni kamaytirish uchun intilishning yо‘qligi;
 7)ota-onalarning beqaror his-tuygulari, kayfiyatlari, ularning tartibsiz, tasodifiy xarakterga ega bо‘lishligi;
  8)ota-onalarning shaxsiy qiziqishlarining о‘zaro mos tushmasligi va tubdan bir-biriga qarama-qarshiligi;
  9) katta-kichik yoshdagi farzandlar davrasida ota-onalarning salbiy xulq-atvorlari hamda ularning ichkilikbozliklari, chekishlari, giyohvandligi, intim qiliqlari;
  10) ota va ona о‘rtasidagi о‘zaro tushunmovchiliklarning surunkasiga davom etib turishi;
  11)oila muhitida adolatsizlik, ikkiyuzlamachilik, о‘g‘rilik, tovlamachilik, poraxо‘rlik illatlarining namoyon bо‘lishi;
  12)oila turmushining tо‘ralarcha qonun-qoydasi - shaxsiy manfaatdorlikka ruju qо‘yilganligi;
  13)  ota-onalarning bilim saviyalari va madaniy darajalarining past ekanligi;
  14) oilada yaxshi an’analar, rasm-rusmlar, urf-odatlarning yо‘qligi va ma’lum qolipdagi salbiy xatti-harakatlarga rioya qilinishi, ijtimoiy muhitdan tubdan ajralib qolishligi, loqaydlik kabi qator kamchiliklar va illatlar о‘g‘il-qizlarni oqilona tarbiyalashga halal beradi, kо‘zlangan maqsad sari intilishga g‘ov bо‘ladi.
Allomalarimiz ta’kidlaganidek, insonni tarbiyalashdagi eng asosiy yо‘l - e’tiqoddir, e’tiqodga esa ishontirish yо‘li bilangina ta’sir etish mumkin, xolos. Tarbiya ishining muvaffakiyatli chiqishi  uchun tarbiyachilar tinmay о‘zlarini tarbiyalashlari kerak. Faqat ana shu yо‘llar bilangina yukorida kо‘rsatib о‘tilgan oila tarbiyasidagi xato va kamchiliklarii bargaraf qilish mumkin. Mazkur mas’uliyatli burchni bajarshi uchun ota-onalar о‘z ustlarida kо‘proq ishlashlari va tarbiya vositalarini takomillashtirishga intilishlari zarur. Chunki tarbiyachining talanti bolalarga muhabbat va sadoqatdadir.
Oila a’zolari odobi - о‘zaro tо‘g‘ri munosabatda va muomalada bо‘lishi, о‘zaro g‘amxо‘rligi, odilona talablar qо‘yishi, inson qadr-qimmatini hurmatlashi demakdir. “Farzandlaringizni izzat-ikrom qilish bilan birga, axloq-odobini    ham   yaxshilangizlar”, - deyiladi hadislarda. Farzand - hayotning guli. Darhaqiqat, odobli farzand bilan hayotimiz fayzlidir. Biroq farzandlarimiz xatti-harakatida ham goho nuqsonlar kо‘zga tashlanadi, ularni о‘z vaqtida oldini olib bartaraf etmaslik gunoh ishlarga olib boradi. Shuning uchun farzandlarimizga hadis namunalarini uqtirib borishimiz kerak.
 Bola ruhiyati va madaniyatidagi nuqsonlarni о‘z vaqtida payqab, ularni bartaraf etish tadbirlarini izlash va mohirona ish yuritib, tarbiyaviy ta’sir о‘tkazish orqali, shubhasiz, samarali natijalarga erishish mumkin. Buning uchun ruhiyat va pedagogika fanlariga asoslangan holda ish yuritish kо‘zlagan maqsad sari yetaklaydi. Bо‘lmasa “Quruq yogoch egilmaydi, qurigan kirshi (novda) bog‘lanmaydi, tugulmaydi”. Bu maqol biron narsani ishlatishda haddan oshirib yuborilgandan keyin, u narsa avvalgi holiga qaytmaydi. 
Tarbiya ishining zargarning mehnatidek nozik ish ekanligini unutmagan holda, bolaning kichik yosh davridan boshlab xulq-odob, yurish-turish malakalariga о‘rgatib borish, buning uchun, avvalo, mashq qildirish, suhbat, tushuntirish, ishontirish, ibrat-namuna kabi ilmiy-amaliy metodlardan oqilona foydalanish maqsadga muvofiqdir. Inson mashq qilish, ayrim odatlarni egallash orqali har qanday mо‘jizalar yarata oladigan darajadagi qudratli kuchga ega.. Dorbozu polvonlarning mahorati-yu, kosmonavt-uchuvchilarning jasorati tinimsiz mashq natijasi ekanligini tо‘g‘ri  tushuntira olmasak, kelajakda “Sab’ai sayyor”dagi Bahromdek о‘z mahoratlariga qandaydir rag‘batlantirishni talab qilishlarining guvohi bо‘lamiz.
Inson о‘z oldiga qо‘ygan maqsadiga yetish uchun tinimsiz mehnat qilar ekan, buning uchun avvalo, unda mustahkam iroda bо‘lishi lozim. Demak, biz tarbiyaviy ishimizning asosiy yо‘nalishini bolalarda mashq qilish sifatlarini shakllantirishga qaratishimiz zarur. Bunda kun tartibi katta rol о‘ynab, uning asosida о‘z faoliyatini tashkil etgan bola vaqtdan unumli foydalana oladi, hayoti davomida qunt bilan ishlash, mehnat qilish kо‘nikmasiga ega bо‘ladi. Unda intilish bilan shaxsiy imkoniyatiga baho berish о‘rtasida uyg‘unlik vujudga keladi.
Vaqt-vaqti bilan axloqiy mavzularda suhbat о‘tkazib, bolaning ongiga ta’sir etish ham ahamiyatlidir. Bunday suhbatni badiiy asar qahramonlari, Vatanimizning ajoyib kishilari hayoti va faoliyati tо‘g‘risida, tabiat olami haqida qiziqarli qilib о‘tkazish mumkin. Bunda о‘g‘il va qizlarning yosh xususiyatlari,bilim saviyalari,aqliy imkoniyatlari, qiziqishlari, qobiliyatlari e’tiborga olingan holda tarbiyaviy tadbirni tashkil etish maqsadga muvofiqdir. 
Bolalar о‘z ruhiy dunyosiga kо‘ra, foydali ishlari bilan kattalarga yordam berish istagida bо‘ladilar. Biroq turmush tajribasizligi va uquvsizligi tufayli ularning bu istaklari hamma vaqt ham amalga oshavermaydi. Goho “qosh qо‘yaman deb, kо‘z chiqarish” holati rо‘y beradi: u bir ishga dadil kirishadi-yu, sal vaqt о‘tmasdan ishkal chiqaradi. Shunday hollarda, ya’ni bola biron-bir foydali ishga qо‘l urmoqchi bо‘lganida zudlik bilan uni qanday bajarishni kо‘rsatib, yо‘l-yо‘riq berish lozim. Bunda uning muayyan faoliyatni (vazifani, topshiriqni) о‘zi mustaqil ravishda bajarishga odatlanishi bolaning kelgusi aqliy mehnatida ijodkorlik, tashabbuskorlik, mustaqillik kabi sifatlarning paydo bо‘lishida muhim rol о‘ynaydi.
 Tarbiya ishida ishontirish metodidan ham samarali foydalanish mumkin. Bu metodni kо‘pincha bola muayyan ishni dadillik bilan emas, balki sarosima, qо‘rquv hissi, ikkilanish tufayli bajara olmagan paytda ham, umuman, har qanday holatlarda ham qо‘llash maqsadga muvofiqdir. Ishontirish orqali bolada о‘z kuchiga ishonch tuyg‘usi   paydo  qilinadi;   bu   tuyg‘u   esa   bolaga   kо‘tarinki   ruh bag‘ishlaydi.
Axloqiy tarbiyada ibrat-namuna metodi alohida о‘rin tutadi. Pedagogik adabiyotlarda о‘qituvchi, ota-ona namunasi haqidagi nazariy fikrlar amaliy misollar asosida bayon qilingan, Bu bejiz emas, al​batta. Chunki о‘quvchi uchun eng yaqin kishilar uning ota-onasi va о‘qituvchilaridir. Shuning uchun ham bola doimo taqlid qilib, о‘z ota-onasiday, о‘z о‘qituvchisiday bо‘lishni orzu qiladi: о‘qituvchining havas qо‘zg‘aydigan darajadagi odobi, yuksak   madaniyatliligi, sipo va kо‘rkam kiyinishi, shirin muomalasi, yorug‘ chehrasi, kamtarinligi, oddiyligi, mehnatsevarligi, odamiyligi va bilimdonligi shogirdlarning beg‘ubor qalbiga mehr-muhabbat nuri bilan singib kiradi .
                                    Ota-ona esa farzandlar nigohida eng buyuk kishilardir. О‘zining eng yaxshi sifatlari: mehnatsevarligi, bir-birlari bilan ahilligi, farzandlariga g‘amxо‘rligi, qо‘shnilar bilan ittifoqligi, qariyalarga nisbatan mehribonligi, kishilarga iltifotliligi - odamoxunligi, ochiqkо‘ngil, kamtarlik xususiyati; oddiy va bejirim kiyinishi, xullas, tashqi va ichki qiyofasining gо‘zalligi bilan far​zandlar nazarida “eng chiroyli, istarasi issiq” kishilardir. Haqiqatan ham, ana shu fazilatlar sohibi bо‘lgan har bir ota va ona kelgusida о‘z farzandlari tomonidan bir umr e’zozlanadi. Chunki ular mashaqqat chekib jon pardasida ardoqlagan mehr chashmasi bilan о‘stirgan nihollarining kelgusidagi shirin mevasidan bahramand bо‘ladilar. Zotan, xalqimizning “bug‘doy eksang - bug‘doy, arppa eksang - arpa о‘rasan” degan naqli ayni hayotiy haqiqat talqiindir. Biroq, afsuski, hayotda buning aksi ham bо‘lib turadi: uzluksiz oiliviy janjallar, er-xotinning ota-onalik burchini unutib, farzandlarini о‘z holiga tashlab qо‘yishi va hatto, ajralishib ketib, bolalarni tirik yetim holdirini dahshatli hodisadir. 
 Shunday kishilar ham borki, ular “bolalarimizning qornini tо‘ydirib, yaxshi kiyintirib boqib katta qilayapman-ku, tag‘in nima zarur” degan xayol bilan yashaydilar. Ular farzandga hamma narsani beradilar-ku, lekin unga kerak bо‘lgan bir narsani - onalik va otalik mehr-shafqatini bera olmaydilar. Shunday oilada voyaga yetgan kо‘pchilik farzandlarning qismati ayanchli, ular ota-onalari kabi xudbin, bemehr, hamma narsaga loqaydlik bilan qaraydigan kishilar bо‘ladilar. Vaholanki, tarbiya ishida hatto kichik xatoga yо‘l qо‘yish ham kechirilmaydigan aybli ish bо‘lib, yomon oqibatlarga olib kelishi mumkin.
Binobarin, kishi salomatligiga putur yetishi nihoyatda tashvishli holat bо‘lganidek, uning shaxsida yuzaga kelgan axloqsizlik kо‘rinishlari ham g‘oyat achinarli hodisadir. Bundan jamiyat ham, ota-onalar ham, о‘zi ham aziyat chekadi. Shuni unutmaslik kerakki, bemorni davolashdan ham kо‘ra shaxsning ma’naviy qiyofasi, uning ruhiyati va fe’l-atvoridagi illatni davolash ancha mushkuldir.
 Shaxsning rivojlanib, tarkib topishida asosan uchta omil hal qiluvchi ahamiyatga molikdir: biologik omil, ijtimoiy shart-sharoit (muhit) va tarbiY. Binobarin, kishining ma’naviy qiyofasi, uning fe’l-atvori, voqelikka munosabati, ilg‘or dunyoqarashi xuddi ana shu uchta omil tufayli qaror topadi. Zotan insonning haqiqiy komil inson darajasiga о‘sib yetishishida mazkur uchta omilning roli birdek ahamiyat kasb etadi. Muayyan sabablarga kо‘ra, bu omillarlan birortasi marom darajasida bо‘lmay, shaxs faoliyatida turli miqyosda amal qilinmasligi salbiy kо‘rinishlarni keltirib chiqaradi. Boshqacha qilib  aytganda, shaxs ma’naviy qiyofasida chekinish yuz beradi - uning tarbiyasi buzila boshlaydi.
 Binobarin, “bolani boshidan, niholni yoshidan asra” degan hikmatga amal qilgan holda, yosh bо‘g‘inni eng kichik yosh davridan boshlab g‘oyatda e’tibor bilan tarbiyalab borsak, zarur xulq-atvor kо‘nikmalarini shakllantirsak, farzandlarimizning kelajagi haqida qayg‘urib, vatan oldidagi mas’uliyatimizni doimo his etgan holda ota-onalik burchimizni sharaf bilan ado etgan bо‘lamie. Ana о‘shanda bolalarimiz muhim xarakter xislatlarini egallab, ular oilaninggina farzandi bо‘lib qolmasdan, vatanga va xalqiga munosib farzand bо‘lib voyaga yetadilar. 
Bolaning kim bо‘lib yetishishi, asosan, oiladagi muhitga - tarbiyaviy ta’sirga bog‘liq. Bu tо‘g‘rida atoqli pedagog A. S. Makarenko alohida tо‘xtalib, agar biz farzandlarimizga yaxshi tarbiya bersak, bu bizning baxtimiz, shodligimizdir; yomon tarbiya bersak, bu — kelajakdagi achchiq kо‘z yoshimiz, noqobil farzand tufayli qon-qon yig‘lab yutadigan g‘amlarimiz, alamlarimiz, deb ota-onalarni ogohlantirgan edi. Zotan, bolani avvalo jismoniy sog‘lom qilib  о‘stirsak, mustahkam  irodali     qilib     chiniqtirsak;     murg‘ak  qalbiga beg‘uborlikni, bokiralikni, chin odamiylik hissini, ulug‘vorlik, mardlik-mardonavorlik tuyg‘ularini, ehtiros va jо‘shqinlikni, olijanoblikni singdirib borsak, uning aqlini peshlab, turmush ehtiyoji uchun zarur bо‘lgan bilimlar bilan boyitsak, faoliyatiga mehnatsevarlik, g‘ayrat-shijoat, tashabbuskorlik, ijodkorlik, mustaqil harakat qilish, uddaburonlik kabi sifatlarni singdirib yuborsak, qobiliyatini aniq maqsad sari yо‘naltira olsak, biz ota-onalik va murabbiylik burchimizni bajargan bо‘lamiz. 
Ota-onaning sо‘zi bilan ishining birligi muhim fazilat bо‘lib, katta tarbiyaviy ta’sir kuchiga egadir. Ota-onalar bolaga tо‘g‘rilik va rostgо‘ylikning afzalliklari hamda spirtli ichimliklar ichish va chekishning zarari haqida gapirib, о‘zlari bunga amal qilmasalar, sо‘zlari foydasiz bо‘lib qoladi.
Yolgonchilikning kishi xarakteridagi dastlabki kurtaklari yoshlikdan paydo bо‘ladi. Qush uyasida kо‘rganini qiladi, deganlaridyok, yolg‘on-yashiq, kо‘zbо‘yamachilik bilan shug‘ullanuvchi ba’zi yolg‘onni kо‘p gapiradigan kattalar orasida ulg‘ayib borayotgan yoshlar, ulardan yolg‘onchilik kasalligini yuqtiradi. Bu kasallikning oldi olinib, tarbiyaviy ta’sir kо‘rsatilmasa, bu illat niholdek nozik bо‘lgan bola xarakteriga о‘rnashib qoladi va yomon oqibatlarga olib keladi.
Bola tarbiyasi hamma uchun ahamiyatli masalalardan. Chunki, bolani yoshlikdan qayoqqa yetaklasang о‘sha tomonga ketaveradi. Shuning uchun   ularning   fikrlash   qobiliyatini   о‘stirish   uchun   ibratli hikoyalardan aytib, о‘qib berish kerak. Avvalo bunday ishlarda bola qalbiga yо‘l topa olishlik eng asosiy vazifa hisoblanadi.
Bola yoshligida hamma narsaga havas qiluvchi, о‘zidan kattalarga taqlid qiluvchi bо‘ladi. Ba’zan kattalarning yomon qiliqlarini о‘zlashtirishga ulgurgan bо‘ladilar. Bola xarakteriga xos bunday xususiyatlar tarbiyada keng ildiz otgan, uni kо‘proq oiladagi tо‘g‘ri  tarbiya va о‘rinli, asosli tanbehlar, ibratomuz о‘gitlar zamirida ulg‘aytirsak, bu illatni asta-sekin yо‘qotish mumkin. Ammo biz kat​talar ba’zida erkalanib yolg‘on gapirib kelgan bolalarga befarq qaraymiz: bunday qusurlarga “shunchaki kamchilik” yoki “hali bola-ku” degan tushuncha bilan yondashmasligimiz kerak. Aks holda ana shu yuqoridagi “shunchaki kamchilik”lar qimmatga tushadi.
 Oila a’zolari о‘rtasida nutq odobi masalasi g‘oyat muhim masaladir. Biroq bu ishni amalga oshirishda, birinchi galda ota-onalarning о‘zlari namuna kо‘rsatib, sof ona tilida sо‘zlashishlari lozim. Ma’lumki, “sen” va “siz” sо‘zlari ham bir og‘izdan chiqadi. Ayniqsa, о‘zbek  kelinining xulq-odobi, mehnatsevarligi, uddaburon-chaqqonligi, saranjon-sarishtalik xususiyatlari bilan hammada havas uygotibgina qolmay, shirin sо‘z, xushmuomala, yoqimtoylik fazilatlari birlan xonadonga nur yog‘diradilar.
Baliq suv bilan tirik deganlaridek, odam odam bilan hayotdir. Buning asl ma’nosida odamlarning о‘zaro muloqotidagi aloqa qurolining ijtimoiy sifatlari yotadi. Binobarin, muomala-munosabatda nutq madaniyatiga rioya qilgan holda, mazmunli hamda ravon sо‘zlay olish naqadar ulug‘vorlikdir. О‘z  navbatida,   har bir odam  muloqotda  sezgirlik,   ziyraklik, hozirjavoblik, ibolilik, iffatlilik namunasini kо‘rsata olishi boshqalar nigohi qarshisida xushsurat timsol yaratadi.
PAGE  
5
«Умид» мактаб-интернати
www.idum.uz  - ўқитувчилар учун хужжатлар, дарс ишланмалар, тестлар, тарқатма материаллар

